
MAKTABGACHA YOSHDAGI 
BOLALARDA CHET TILI 
O‘RGANISH JARAYONIDA 
KOMMUNIKATIV 
KOMPETENSIYANI 
RIVOJLANTIRISHNING 
PSIXOLOGIK ASOSLARI

Jurayeva Sugʻdiyona Shamsiddin qizi
Chirchiq davlat pedagogika universiteti
Ta’lim-tarbiya nazariyasi va metodikasi 1-bosqich magistranti

Annotatsiya: Ushbu maqolada maktabgacha yoshdagi bolalarda chet tili o‘rganish jarayonida kommunikativ kompeten-
siyani shakllantirishning psixologik asoslari yoritilgan. Tadqiqotda bolaning shaxsiy rivojlanish xususiyatlari, nutq faoli-
yati, motivatsion omillar hamda o‘yin faoliyati orqali til o‘rganish samaradorligi tahlil qilingan. Shuningdek, maktabgacha 
ta’limda chet tilini o‘qitish bo‘yicha xorijiy tajribalar tahlili asosida kommunikativ kompetensiyani rivojlantirishning innovat-
sion yondashuvlari ilmiy asoslab berilgan.

Kalit so‘zlar: maktabgacha yosh, chet tili, kommunikativ kompetensiya, psixologik asos, motivatsiya, til o‘rganish.
Abstract: This article examines the psychological foundations for developing communicative competence in preschool 
children during foreign language learning. The study explores children’s individual developmental characteristics, speech 
activity, motivational factors, and the effectiveness of play-based learning in language acquisition. Based on the anal-
ysis of international experience in early foreign language education, the paper substantiates innovative approaches to 
enhancing communicative competence.

Key words: preschool age, foreign language, communicative competence, psychology, motivation, language learning.
Аннотация: В статье раскрываются психологические основы формирования коммуникативной компетенции у 
детей дошкольного возраста в процессе изучения иностранного языка. Рассмотрены индивидуальные особен-
ности личности ребёнка, развитие речи, влияние мотивационных факторов, а также эффективность игровых 
методов обучения. На основе анализа зарубежного опыта обучения иностранным языкам в дошкольных учрежде-
ниях обоснованы инновационные подходы к развитию коммуникативной компетенции.

Ключевые слова: дошкольный возраст, иностранный язык, коммуникативная компетенция, психология, моти-
вация, обучение языку.

KIRISH
Bugungi globallashuv jarayonida chet tillarini o‘rganish insonning kasbiy va shaxsiy muvaffaqiyati uchun 

zaruriy shartga aylanmoqda. Shu nuqtai nazardan, maktabgacha yoshda chet tilini o‘rgatish jarayonida kommu-
nikativ kompetensiyani rivojlantirish masalasi dolzarb ahamiyat kasb etadi. O‘zbekiston Respublikasi Prezidenti 
Sh. M. Mirziyoyev o‘z nutqlarida: “Xorijiy tillarni o‘qitish tizimini takomillashtirish milliy taraqqiyotning muhim 
omillaridan biridir”, – deya ta’kidlaydi [1; 2-b.]. Kommunikativ kompetensiya – bu shaxsning chet tilida muloqotga 
kirishish, tushunish va o‘z fikrini erkin ifoda etish qobiliyatidir. Maktabgacha yoshdagi bolalarda bu kompeten-
siyani shakllantirish jarayoni tabiiy psixologik mexanizmlar – taqlid, eshituv, o‘yin faoliyati va emotsional ta’sir 
orqali amalga oshadi [2; 18-b.]. Shu bois, bu yoshda chet tili darslari psixologik jihatdan to‘g‘ri tashkil etilishi lozim. 
Qolaversa, bolalarga erta yoshdan chet tilni o‘rgatish uchun rivojlantiruvchi muhit va o‘quv jarayonini samarali 
tashkil etish zarurdir. Angliya, Germaniya, AQSh, Koreya, Yaponiya, Fransiya, Rossiya kabi rivojlangan davlat-
larda ta’lim jarayoniga innovatsion yondashuv ta’minlanmoqda. Koreya Bolalarga G‘amxo‘rlik va Ta’lim Instituti 
(KICCE) erta bolalik davridagi ta’lim va parvarish bilan bog‘liq tadqiqotlarga e’tibor qaratmoqda. Ular o‘quv 
dasturlarini ishlab chiqish va o‘qituvchilar malakasini oshirishda klaster tizimlarining samaradorligini o‘rga
nishni, maktabgacha ta’lim muassasalarida hamkorlikni rag‘batlantirish bo‘yicha tajribalarni amaliyotga tadbiq 
etish uchun tadqiqotlar olib bormoqda.

O‘zbekiston Respublikasi Prezidentining 2020-yil 6-noyabrdagi “Taʼlim-tarbiya tizimini yanada takomillash
tirishga oid qoʻshimcha chora-tadbirlar toʻgʻrisida”gi PQ–4884-sonli1 qarori bilan xorijiy tillarni o‘qitish tizimini 
tubdan takomillashtirish choralari belgilab berildi [3; 1-b.]. Bu qaror asosida maktabgacha ta’lim tizimida ham yangi 
metodik yondashuvlar, didaktik vositalar va interfaol texnologiyalar keng tatbiq etilmoqda.

MAVZUGA OID ADABIYOTLAR SHARHI
Maktabgacha yoshdagi bola shaxsining psixologik rivojlanish xususiyatlari uning tilni o‘zlashtirish qobiliya-

tini belgilab beradi. Shuning uchun bu bosqichda o‘qitish jarayonida bolaning yosh, psixologik va emotsional 
ehtiyojlarini hisobga olish muhimdir.

Psixologik nuqtai nazardan, maktabgacha yoshdagi bola uchun til – bu muloqot vositasi emas, balki o‘yin 
shaklidir. L. S. Vygotskiy ta’kidlaganidek, o‘yin bolaning “yaqin rivojlanish zonasi”ni kengaytiradi. Shu sababli 
o‘yin orqali o‘qitish, rolga kirish, qo‘shiq aytish, she’r yodlash kabi metodlar bolaning ichki motivatsiyasini 
kuchaytiradi. Vygotskiy ta’limni “ijtimoiy jarayon” sifatida talqin etadi, bunda bola nutq va muloqot orqali yangi 
bilimlarni egallaydi. Shunga o‘xshash yondashuvlar Finlyandiyada ham keng qo‘llaniladi, u yerda bolalar erta 
yoshdan interaktiv o‘yinlar orqali ingliz tilini o‘rganadilar [4; 12-b.].

J. Piaje kognitiv rivojlanish nazariyasi asosida bola tafakkurining bosqichma-bosqich shakllanishi, tildan 
foydalanish orqali aqliy faoliyatning kengayishini tahlil qilgan. Bu yondashuv bola til o‘rganish jarayonida faqat 
eslab qoluvchi emas, balki fikrlovchi subyekt sifatida ishtirok etishini ko‘rsatadi.

A. N. Leontevning “faoliyat nazariyasi” asosida chet tilini o‘qitish bola faoliyatining turli shakllari – o‘yin, 
muloqot, kuzatish, ifoda orqali amalga oshiriladi. Shu sababli, tadqiqot jarayonida faoliyatga asoslangan o‘qitish 
konsepsiyasi markaziy o‘rin tutadi.

TADQIQOT METODOLOGIYASI . 
Germaniya tajribasida “Sprache durch Spiel” (“Til orqali o‘yin”) dasturi samarali natijalar bergan. Yaponiya 

ta’limida esa har bir dars musiqiy va tasviriy faoliyat bilan uyg‘unlashtirilgan bo‘lib, bu bolalarning mantiqiy 
fikrlashini rivojlantiradi.

O‘zbekiston tajribasida ham maktabgacha ta’lim muassasalarida ingliz tilini o‘rgatish jarayoniga “multi-
media materiallar”, “audio-dialog”lar, “animatsion hikoyalar” joriy etilmoqda. Shu jarayonda tarbiyachining psi
xologik yondashuvi, mehr-muhabbat bilan darsni tashkil etishi, bolalarning shaxsiy ehtiyojlarini inobatga olishi 
muhim ahamiyatga ega. O‘zbekiston tajribasida ham Prezident tashabbusi bilan “Yangi O‘zbekiston – yangi 
ta’lim” konsepsiyasi asosida chet tillarini o‘qitish tizimi tubdan yangilanmoqda. “Ilm, ma’rifat va raqamli iqti-
sodiyotni rivojlantirish yili” doirasida maktabgacha ta’lim muassasalarida ingliz tili darslari boshlangan [5; 1-b.]. 
Shuningdek, bola psixologiyasini hisobga olmagan holda o‘qitish samarasi past bo‘lishi aniqlangan. Shu sababli 
pedagoglarning psixolingvistik kompetensiyasini oshirish zarur. O‘yin, qo‘shiq, she’r, tasviriy san’at elementlari 
til o‘rganishning asosiy vositasi sifatida xizmat qiladi.

TAHLIL VA NATIJALAR
Maktabgacha yoshdagi bolalarda chet tili o‘rganish jarayonida kommunikativ kompetensiyani rivojlantirish 

quyidagi psixologik omillarga tayanadi:

•	 bolaning tabiiy til qobiliyati va taqlid qilish mexanizmlari;

•	 o‘yin faoliyati orqali emotsional holatni faollashtirish;

•	 interfaol metodlar orqali muloqotga tayyorlikni oshirish;

•	 tarbiyachining psixologik qo‘llab-quvvatlashi va ijobiy muloqot muhitini yaratishi;

•	 shaxsiy yondashuv;

•	 psixologik qulaylikni ta’minlash orqali samarali kechadi.

Kommunikativ kompetensiyani erta yoshdan shakllantirish – bu faqat til bilimlarini berish emas, balki 
shaxsning ijtimoiy, emotsional, madaniy va intellektual rivojlanishini ta’minlaydigan jarayondir. Bu yo‘nalishning 
samaradorligi pedagogning bilim darajasi, ta’lim muhitining sifati hamda psixologik yondashuvning to‘g‘riligiga 
bevosita bog‘liq.

1	 O‘zbekiston Respublikasi Prezidentining 2020-yil 6-noyabrdagi “Taʼlim-tarbiya tizimini yanada takomillashtirishga oid qoʻshimcha chora-
tadbirlar toʻgʻrisida”gi PQ–4884-sonli qarori: https://lex.uz/ru/docs/-5085887?ONDATE=31.05.2023&ONDATE2=26.03.2021&ac-
tion=compare

Chet tillarni o‘qitishda psixologik-pedagogik yondashuvni kengaytirish, xorijiy tajribalardan ijodiy foyda
lanish va milliy qadriyatlar bilan uyg‘unlashtirish O‘zbekiston ta’lim tizimini yanada takomillashtiradi. Respub-
likamizda ta’lim tizimining poydevori hisoblangan maktabgacha ta’lim yoshidagi bolalarning kommunikativ 
kompetensiyalarini shakllantirishda interfaol usullardan samarali foydalanish, maktabgacha ta’lim darajasini 
sifat jihatidan oshirish va tubdan takomillashtirish asosiy vazifalar sifatida belgilandi.

XULOSA VA TAKLIFLAR
Psixologik nuqtai nazardan, maktabgacha yosh bolaning nutqiy va kognitiv rivojlanish jarayoni eng faol 

bosqichda bo‘ladi. Shu sababli, bu davrda chet tilini o‘rgatish bolaning tabiiy o‘yin faoliyati, qiziqishlari va emot-
sional tajribalariga asoslanishi zarur. Xorijiy tajriba tahlillari shuni ko‘rsatadiki, Finlyandiya, Germaniya, Yaponiya 
kabi davlatlarda maktabgacha ta’limda chet tillarni o‘qitish integrativ yondashuv asosida amalga oshiriladi. 
Ya’ni, chet tili boshqa faoliyat turlari bilan birlashtirilgan: rasm chizish, musiqiy mashg‘ulotlar, dramatik o‘yinlar 
orqali bola yangi so‘z va iboralarni mustahkamlaydi. Bu esa kommunikativ kompetensiyani tabiiy shaklda rivoj
lantirishga xizmat qiladi. Natijada, maktabgacha ta’lim tizimida chet tili vositasida kommunikativ kompetensi-
yani shakllantirish bo‘yicha amalga oshirilayotgan islohotlar milliy ta’lim tizimining xalqaro standartlarga yaqin-
lashishiga, yosh avlodning dunyoqarashi va madaniy muloqot salohiyatining kengayishiga xizmat qiladi.

1.	 Mirziyoyev Sh. M. Yangi O‘zbekiston taraqqiyot strategiyasi. – Toshkent: O‘zbekiston, 2022.
2.	 Vygotskiy L. S. Mышление и речь. – Moskva: Pedagogika, 1982.
3.	 Bruner J. Child’s Talk: Learning to Use Language. – Oxford, 1983.
4.	 O‘zbekiston Respublikasi Prezidenti Sh. M. Mirziyoyevning “Chet tillarini o‘qitish tizimini yanada takomillashtirish 

to‘g‘risida”gi qarori. – 2021-yil.
5.	 Maktabgacha ta’lim agentligi ma’lumotlari. – Toshkent, 2023.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

410

2025-yil, noyabr, 11-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

